
GOUVÈNÈ CUOMO ANONSE ACHÈVMAN PRENSIPAL PWOJÈ ENÈJI SOLÈ NAN 

DAVIDSON CHEVROLET NAN WATERTOWN 
 

Enstalasyon pi resan Davidson pral ede redwi emisyon kabòn danjere pa 408 tòm 
metrik pou retire 86 veyikil sou wout la 

 
 
Gouvènè Andrew M. Cuomo jodia te anonse achèvman yon gwo pwojè solè nan 
Davidson Chevrolet nan North Country, dènye nan 16 pwojè nan lokasyon Davidson yo 
toupatou nan Santral ak Nò New York. Pwojè a pral bay enèji pwòp, renouvlab pou 
konsesyonèveyikilyo epi ekonomize yon estimasyon $1 millyon nan depanssou 
pwochen 20 ane yo. Nan kad inisyativ NY- Sun, Reyalizasyon Pwojè sa ap fè estrateji 
Vizyon Refòm Enèji Gouvènè a pwogrese ak Nòm Enèji Pwòp ke yo fèk pwomilge a, ki 
se yon manda enpòtan pou nasyon an pou founi elektrisite nan New York apati resous 
enèji renouvlab vè lane 2030. 
 
“New York ap vini yon lidè nasyonal nan enèji renouvlab, e pifò nan siksè sa fèt pa 
biznisyotankouDavidson Chevrolet ki tap chèche pou redwi depans epi konsève 
anviwonman nou an,” Gouvènè Cuomo te deklare. “Pwojè solè a pral sèvi kòm yon 
modèl pou lòt biznis yo nan eta, e li pral fè nou avanse pi pre de yon New York ki pi 
pwòp, pi vèak pi rezistan.” 
 
Otorite Devlopman ak Rechèch Enèji Eta New York lan te bay $225,000 dola, ki te soti 
nan inisyativ NY-Sun $1 milya dola Gounvènè an, pou sipòte enstalasyon santral enèji 
solè. Pwojè a te devlope pa High Peaks Solar e li nan tès final li anvan ke li rekonekte 
nan rezo a.  
 
Wap jwenn foto pano solè ak konsesyonè isit la.  
 
Senatè Eta Pattie Ritchie te deklare, “Pwojè tankou sa demontre kijan enèji renouvlab 
non sèlman gen pouvwa pou pwoteje anviwonman an, men tou pou ranfòse ekonomi 
nou an. Mwen kontan paske m wè achèvman gwo pwojè solè sa, ki pral diminye 
depans, ede redwi polisyon epi mennen nou pi pre pou reyalize objektif plan enèji pwòp 
New York.” 
 
Prezidan Enèji ak Finans pou New York Richard Kauffman te deklare, “EtaNew 
York apfèpwogrè nan fason li jenere epi bay enèji pou kliyan enèji solè yo enpòtan nan 
efò sa kòm nap fè jefò pou fè anviwonman nou an vin pi pwòp, pi rezistan ak pi bon 
mache anba Vizyon pou Refòme Enèji. Mwen aplodi tout lidè biznis ak kominote yo, 

https://www.flickr.com/photos/nyserda/sets/72157669257295723/


tankou Davidson Chevrolet, pakse yo fè angajman sa nan yon avni dirab ak pwòp.” 
 
Prezidan ak PDG New York State Energy Research and Development Authority 
John Rhodes te deklare, “Pwojè sa demontre kwasans enpòtan sou lidèchip Gouvènè 
Cuomo pou enèji solè nan kominote yo toupatou nan eta. Biznis yo nan New York 
kontinye ap adopte epi deplwaye solisyon dirab epi a bon mache pou ede Eta reponn a 
objektif enèji pwòp li.” 
 
Pwojè solè sa itilize sistèm mesiraj net ki elwaye e li lokalize andeyò sit la nan 21752 
Gillette Road nan Watertown. Sistèm mesiraj net la pèmèt kliyan komèsyal ak 
rezidansyèl yo ki enstale pano solè yo pou yo resevwa yon kredi sou fakti kouran yo a 
poutèt kouran sistèm solè yo an jenere epi ranvwaye nan rezo elektrik la. 
 
Manm Asanble Addie Russell te deklare, “Mwen konplimante Davidson Chevrolet 
pou angajman yo nan enèji vè. Yap fè patisyon pa yo pou amelyore anviwonman nou 
an avèk benefis ekonomi ajoute nan biznis yo. Mwen kontan paske biznis yo nan North 
Country ap benefisye nan pwogram enèji eta nou an. Nou se yon rejyon kap pwodui 
enèji, e nou gen posibilite pou plis devlope sektè sa, kreye plis djòb ak pwosperite nan 
itiilze resous nou deja genyen isit la.” 
 
Kantite enèji ki te pwodi grasa pano solè yo nan New York te ogmante de 575 pousan 
soti nan lane 2012 pou rive nan lane 2015, nan ajoute 525 MW enèji renouvlab pwòp. 
Yo te enstale plis pase 700 pwojè solè nan Rejyon North Country pandan peryòd sa. 
 
Scott Gray, Prezidan, Komisyon Lejislati Konte Jefferson te deklare, “Fanmi 
Davidson merite aplodisman pou refleksyon avangadis yo nan itilize pwodiksyon enèji 
renouvlab pou diminye depans epi kenbe travay nan kominote nou an. Lejislati Konte 
Jefferson nan kòmansman ane a te deside pou rete nan Lwa 487 sou Real Property ki 
bay taks egzansyon pou pwojè enèji renouvlab e Davidson te itilize pwogram nan. Sa a 
se yon gwo egzanp sou enèji pwòp ak djòb kap travay nan benefiskominotenou an.” 
 
Don Davidson, Ko-pwopriyetè, Davidson Chevrolet te deklare, “Davidson Chevrolet 
kontan paske li fè pati nan efò enèji pwòp Eta New York. Pwojè solè sa se yon egzanp 
de angajman kontinyèl nou pou itilize enèji pwòp pou redwi depans ak benefis pou 
anviwonman an.” 
 
Kwasans enèji solè New York te jenere tou anpil pòs travay nan endistri enèji solè a. 
Daprè yon rapò nasyonal, endistri solè New York la kounye a se katriyèm pi gwo 
endistri nan peyi a e ki anplwaye aktyèlman plis pase 8,250 travayè, yon ogmantasyon 
de plis pase 3,000 travay depi 2013. Nan ane 2016 la, yo espere pou chif yo double 
avèk yon lòt 1,000 kreyasyon travay siplemantè kòm yon rezilta nan liy pwojè solè 
enpòtan Eta a. 
 
Lòt resan enstalasyon solè ke New York State Energy Research and Development 
Authority te sipòte gen ladan pwojè nan Vil Malone e nan Bibliyotèk North Country ke yo 
estime kap bay 223,586 kilowatt elektrisite chak ane, ekivalan pou retire 25 veyikil sou 



wout la. 
 
Enfòmasyon sou Inisyativ NY Sun 
 
NY-Sun fè pati nan angajman Gouvènè Andrew M. Cuomo pou amelyore efikasite, 
abòdabilite, fyabilite sistèm enèji nan Eta New York. Li te lanse inisyativ la nan 2012. 
Nan 2014, li te fè yon angajman istorik de preske $1 milya dola pou stimile mache a epi 
ogmante kantite pano elektrik solè (ki refere tou tankou sistèm fotovòltayik oswa PV) 
nan tout Eta sou 10 ane. 
 
NY-Sun vize pou ajoute plis pase 3 gigawatt kapasite nan sistèm solè kap enstale nan 
Eta nan 2023. Sa se ekivalan pou ajoute ase enèjisolè pou alimante 400,000 kay. NY-
Sun appoteansanm pwogram ke New York State Energy Research and Development 
Authority jere, Long Island Power Authority, PSEG Long Island, ak New York Power 
Authority. 
 
Konsènan Vizyon Refòm Enèji a 
 
Vizyon Refòm Enèji a se strateji Gouvènè Andrew M. Cuomo pou li domine sou 
chanjman klimatik yo epi devlope ekonomi New York. Vizyon Refòm Enèji a ap konstwi 
yon sistèm enèji ki pi pwòp, pi rezistan epi pi abòdab pou tout Nouyòkè yo lè li favorize 
envestisman nan teknoloji enèji pwòp yo tankou enèji solè, enèji van ak efikasite enèji, 
epi jenere 50% nan kantite elektrisite eta a bezwen ki soti nan enèji renouvlab apati 
lane 2030. Deja, Vizyon Refòm Enèji a te pèmèt 600% kwasans sou tout mache enèji 
solè nan tout eta a, ki te pèmèt 105,000 fanmi ki pa touche anpil lajan bese pri fakti 
elektrisite yo definitivman gras ak efikasite enèji a, epi kreye dè milye pòs travay nan 
pwodiksyon, enjenyeri, ak lòt sektè teknoloji pwòp yo. Vizyon Refòm Enèji a ap redwi 
emisyon gaz a efè sèr Eta New york a 40% vè lane 2030 epi atenn objektif ki sible sou 
echèl entènasyonal pou fè rediksyon emisyon gaz a efè sèr yo rive a 80% vè lane 2050. 
Si ou vle jwenn plis enfòmasyon sou Vizyon Refòm Enèji a, ansanm ak envestisman $5 
milya dola Gouvènè a nan teknolojienèjipwòpak nan inovasyon, 
tanprivizitewww.ny.gov/REV4NYepi swivnou nan @Rev4NY. 

